
A chathaoirligh, a sheanadóirí, a theachtaí dála, a chomhchainteoirí, ‘s a dhaoine uaisle, is 

mise Dáithi de Buitléar ó Choláiste Áth an Chóiste. ‘Dhéanfadh níos mó ranganna 

Chorpoideachais, Ceoil agus Ealaíne maitheas an domhain do dhaltaí.’  Bhuel, sin é dar le mo 

mhúinteoir agus mar thoradh, is í sin tuairim an chuid is mó de mo rang. Feictear domsa 

gurb í an fhoghlaim de ghlanmheabhair an fhadhb is contúirtí sa choras oideachais inniu. 

Foghlaimímid aistí, ailt agus abairtí ónár muinteoirí ach, an bhfuilimid ag foghlaim i ndáiríre?   

 

Tá an t-athrá seo ag marú ár neamhspleáchais, ár n-uathúlacht agus ár nbhfeiniúlacht. Mar 

Éireannaigh, shíl me go raibh na tréithe sin fíorthabhachtach dúinn, ach, ní aontaíonn an 

Córas Oideachais leis an smaoineamh seo. Ina áit sin, cothaítear bodhaire inár gcinn. 

Cheapas gur cheart go ndéanaimis staidéar chun ár bpaisean a chothú. Cheapas gurbh í an 

fheidhm a bhaineann leis an gCóras Oideachais ná chun inspioráid a thabhairt dúinn. Nach 

ndéanann an foghlaim de ghlanmheabhair a mhalairt ar fad? 

 

Agus sinn ag foghlaim gach rud atá curtha romhainn, ní bhainimid úsáid as ár 

smaointeoireacht chriticíuil in aon chor. Táimid inár gcónaí i Ré na mBréag. Ní féidir an fíric 

sin a shéanadh. Ach, tá deis againn: deis chun ár gcoras oideachais a athrú, deis chun an 

ghlúin a thiocfaidh inár ndiaidh agus gach uile glúin eile ina ndiaidh siúd a shábháil.  

 

Tagann an bréageolas ó ghach áit. Tá sé ann ar an teilifís, ar ár bhfóin agus ar na meáin 

chlóite. Níl aon fhaoiseamh uaidh do dhaoine óga, níl aon ealú, ach, is féidir linn an 

bhréagaisnéis a aithint agus sinn féin a choisaint ó dhrochthionchar. Má mhúinimid an 

cumas seo dár bpáistí sa Chóras Oideachais, déanfar éacht, agus bheinn ag súil go mbéadh 

an saol níos sona, níos sábháilte agus níos dearfaí againn. 

 

I mo thuairimse, tá réiteach soiléir os ár gcomhair: measúnú leanúnach. Tuigim go bhfuil sé 

le feiceáil sa Teastas Sóisearach faoi theideal an ‘MRB’ nó an Measúnú Rang-Bhunaithe ach, 

níl aon rud mar sin san Ardteistiméireacht, fós ar aon chuma. Tá tionscadail ar fáil i gcupla 

ábhar ach níl an rogha róleathan. D’fhoghlaimeoimís scileanna fíor-thabhachtacha mar 

shampla caint phoiblí agus comhoibriú trí thionscadail agus bheadh seans chun intleacht 

shaorga a thabhairt isteach. Anuas ar sin, d’fhorbrófaí ár smaointeoireacht chriticíuil ag an 

am céanna. Is feidir suimeanna na ndaoine óga a fhorbairt, is feidir strus na scrudaithe a 

laghdú, is féidir an saol ar fad a fheabhsú. Nach bhfuil an bhrionglóid atá againn ar fad i 

gceist leis seo? Nach caoi é seo chun saol daoine óga a fheabhsú? 

 

Ach ag caint ar an mbrionglóid a bhaint amach, conas a dhéanfaimid é gan múinteoirílan-

cháilithe a bheith inár scoileanna? Mar is eol daoibh, fadhb ollmhór is ea an ganntanas 



múinteorí, ní hamháin san ardchathair, ach inár scoil féin i gcróilár Chorcaí, agus i ngach aon 

scoil timpeall orainn. Caithfidh an rialtas díriú ar an bhfadhb, ach sceal fada i gcomhair lá 

éigin eile is ea é seo.   

 

Ag feachaint siar mar sin ar bhur n-óige, an raibh sibh féin sásta le bhúr n-oideachas? Ar 

chabhraigh an córas leat ar do shlí anseo i ndáiríre? An bhfuair sibh na scileanna cearta? 

Mothaím go bhfuil feabhas ag teacht ar an gCóras Oideachais in aghaidh an lae. Ag an am 

seo áfach, níl sé oiriúnach. Éiríonn sé níos cothroime, níos córa ach an bhfuil sé ag éirí níos 

comhaimseartha? Ceapaim go gcaithfear foghlaim de ghlanmheabhair a fhágáil anseo. I mo 

thuairim, is é an measúnú leanúnach an chéad chéim eile, ach caithfear é a phleanáil i 

gceart. Caithfear éisteacht leis na saineolaithe. Caithfear é a chur i bheidhm ag an am ceart, 

ag an leibhéal forbartha ceart don duine óg. Tá obair mhór i gceist! 

Faoi láthair, “Tá an córas seo mídhaonna, éagórach agus as dáta”. Bhuel, sin é a deir mo 

mhúinteoir arís ach, aontaím léi an uair seo.  

 

Go raibh maith agaibh. 

 


